
ՌՈՒԲԵՆ ՔԱՄԱԼՅԱՆ  

Ես զորեղ եմ, մարդի՛կ. 
Խղճից դեռ չեմ շեղվել, 
Իսկ ազատվել խղճից 
Ես անզոր եմ եղել... 

• Կռիվ
• Հավերժ պայքար
• Հարազատներ
• Հարբեցողը
• Սփոփանք

Կռիվ          
3 լադ capo          
1.
    Cm9				   Ab              
Այս հողին ես դեռ արյուն եմ տալու`
G		        G7		  Cm9
Որպես հերթական խելագար զավակ։
C7		                          Fm                                          
Զավակիս հոգուն լույս ունեմ տալու,
Bb7			               Eb
Որ չխարխափի խավարում անտակ։
Ab				    Fm 
Խավարին փոքրիկ կիրք ունեմ տալու,
G		         Cm9
Որ արժեքը իր չմնա դատարկ։

2.
Eb			        Cm9
Իսկ ինձ կպահեմ լոկ մի կարոտ,
Eb		         Bb	      Cm9
Որ կթափառի գիշերում անդեմ,
Fm			         Cm9
Իսկ հետո հոգնած ու թախծոտ
Ab	         G7		  Cm
Գուցե վերջապես գտնի իր հասցեն։

3.
Այս կյանքում ես դեռ կռիվ եմ տալու,
Առնետավազքում հաղթողներ չկան,
Հաղթող տղերքին ոգի եմ տալու,
Այն  կռիվներում, որ դեռ պիտի գան։
Կռվում ընկածին շունչս եմ տալու,
Ա՜խ, իմ փոխարեն որքա՜ն շատ ընկան։

4.
Իսկ ինձ կպահեմ լոկ մի կարոտ`
Պոկված գիշերվա խավար հայացքից։
Այն կվերադառնա միշտ ինձ մոտ,
Երբ կհագենամ մեկի տաք գրկից։

5.
Իսկ ինձ կպահեմ լոկ մի կարոտ,
Որ կթափառի գիշերում անդեմ,
Իսկ հետո հոգնած ու թախծոտ
Գուցե վերջապես գտնի իր հասցեն։

IV.

Ab

III.

Cm

III.

G7

III.

G

Հավերժ պայքար
1.
   Em                 D#dim     Em  D#dim
Ես մերժում եմ ձեր միջինը ոսկե.
   C                  B7                       E
Չկա նրա մեջ կիրք ու հղացում։
   Em                  D#dim     Em              D#dim
Գնված անդորրն ինձ բնավ էլ պետք չէ.
   C                       B7                            E
Այն ունի արժեք, երբ ձեռք ես բերում։

2.
  C                     B7        D#dim       Em
Ինձ կռիվ է պետք, պայքա՛ր, հաղթանա՛կ,
  G                          D                          Em
Պարտություն անգա՛մ, թե նոր կոչ լինի,
  C                    B7      D#dim            Em
Վայելքների տեղ` ձեռքիս մի բաժակ,
  C                    B7                      Em
Սեղանիս դրված լոկ մի շիշ գինի։
3.
Ինձ պետք է թռիչք, խենթացում անվախ,
Որ խեղդեմ թույնը խայթող սողունի,
Մի զինվորն անգամ բանակ է անհաղթ,
Թե իր մեջ պահած դեռ ոգի ունի։
4.
Ես մերժում եմ ձեր խրախճանքը զեխ,
Հեշտությամբ տրվող սերերը բազում,
Թանկ է ինձ համար մի վառվող կանթեղ
Կամ զարկող մի սիրտ՝ թեկուզև  թաքուն։

5.
Ես մերժում եմ ձեր կյանքը բամբակե, 
Ուր չկա ոչ մի ալիքվող պայթյուն,
Միտքը զրկանքով չեք սպանի երբեք,
Երկունքին ցավն է հմայք պարգևում։

6. x2
Իսկ եթե մի օր թևերս այրեք,
Ու ճախրող հոգիս թե խբվի անհույս,
Հաղթանակը ձեր տոնել մի՛ շտապեք,
Էությունս խենթ կհանձնեմ որդուս,
Էությունս խենթ կհանձնեմ որդուս։  

I.

B7

I.

C

I.

E

I.

Em

I.

D#dim

I.

D

I.

G

Հարազատներ
1.
D#dim		              Em
Երազների լուսե շերտից
C                                   B7
Ես երկնեցի վերջին ձոներգ
			        Em
                                        Քեզ համար:
D#dim	                           Em
Եվ արթնության բիրտ թևերից
C                                B7
Ես պոկեցի այրող մի վերք
			       Em
                                       Ինձ համար:

Կրկներգ
C                                 B7
Բայց ալիքվեց վերքս երգիդ
	         G
Եվ առանց թևեր
B7                         C
Փոթորկեց ջերմ հոգիդ,
B7                             Em
Որ մեզ դարձնի հարազատներ:

2.
Գարնան անմար ծաղիկներից
Ես հյուսեցի մի փունջ ժպիտ
Քեզ համար:
Խելառ ամպի կտորներից
Ես քամեցի մի ցուրտ կաթիլ
Ինձ համար:

Կրկներգ
Բայց ալիքվեց կաթիլն այտիդ
Եվ առած թևեր՝
Օրորվեց ջերմ շուրթիդ,
Որ մեզ դարձնի հարազատներ:

Բայց ալիքվեց վերքս երգիդ
Եվ առած թևեր՝
Փոթորկեց մեղմ հոգիդ,
Որ մեզ դարձնի հարազատներ,
Որ մեզ դարձնի հարազատներ: 

I.

B7

I.

Em

I.

D#dim

I.

C

I.

G

Հարբեցողը
1.
Em7                                          D#dim
Կարոտդ մի տեղ կսպանվի մի օր,
Em7                                                D#dim
Ու կգա հերթը պաղ դատարկության,
C                                                 B7
Եվ ամեն  զարկը քո սրտի անզոր
C                 B7                     Em    
Քեզ ճիչ կթվա հուսահատության։

2.
Am                                     Em
Նորից կթվա ամեն բան թերի,
Am                                       Em
Ամեն բան կիսատ ու անլիարժեք։
D#dim                                       Em
Նորից կդառնաս բաժակին գերի`
D#dim                                         Em 
Փորձելով մի կերպ ներսդ լրացնել։

3.
Նորից կկառչես փախչող վայրկյանից
Կամ ակնթարթը կուզես ետ բերել,
Կփորձես հուշեր հանել անցյալից,
Որոնց քո ձեռքով հողին էիր հանձնել։

4.
Նորից կուզենաս՝ մեկը քեզ սիրի,
Գլուխդ շոյի թեկուզ մայրաբար
Կամ քրոջ նման հոգիդ փայփայի,
Կնոջ տարփանքով տրվի խելագար։

5.
Կզգաս, որ քեզնից հեռացել ես շատ,
Էլ չունես ոչինչ ոչ մեկին տալու,
Կյանքդ թռիչք է դարձել մի կիսատ
Ու թարթիչիցդ ցած է կախվելու։

6.
Երբ խեղճ քայլերդ քեզ տանեն պանդոկ,
Ուր հոգուդ լացը ոչ ոք չի զգա,
Կստանաս վերջին հարվածը ցավոտ՝
Հեգնանքը ծանոթ` հարբեցողը եկավ…

I.

Am

I.

D#dim

I.

B7

I.

C

I.

Em

I.

Em7

Սփոփանք 
5 լադ capo
1.
F                   A                        Dm   
Զենքդ մի՛ պահիր գեթ հանուն նրա,
F                   A                      Dm
Ով իր սրտի մեջ փայփայեց թաքուն,
Gm                  	                     Dm 
Որ քո դաշույնի սուր շեղբի վրա
A#                    A                   Dm
Մի օր կտեսնի սողունի արյուն։
2.
C                                                  Dm
Հույսդ մի՛ թաղիր գեթ հանուն նրա,
C                                              Dm
Ով քո իսկ տված հույսով լվացվեց,
Gm                    		              Dm                  
Ով, կանգնած կողքիդ՝ բարձունքի վրա,
A#		  A	                     Dm
Վարակիչ կեղտից մաքրվել փորձեց։
Gm                       			   Dm
Ով, կանգնած կողքիդ՝ բարձունքի վրա,
A#                     A   		         Dm
Վարակիչ կեղտից մաքրվել փորձեց։ 

3.
Դու մի՛ թուլացիր գեթ հանուն նրա,
Ով քո բազկի մեջ զորություն տեսավ
Ու երբ որ կարծեց՝ խեղդվում է  ահա,
Մեկնած ափիդ մեջ ինքն իրեն գտավ։
4.
Սերդ մի՛ սպանիր գեթ հանուն նրա,
Ով քո իսկ տված սիրով լվացվեց,
Ում խավար սրտի վերքերի վրա
Լույսը քո սիրո վերստին վառվեց։ 
Ում խավար սրտի վերքերի վրա
Լույսը քո սիրո վերստին վառվեց։ 
5.
Դու մի՛ հեռացիր գեթ հանուն նրա,
Ով քեզ հավատաց, որ չես գնալու,
Ով ճամպրուկը իր կես ճամփի վրա
Դեն նետեց, եկավ՝ կողքիդ կռվելու։ 
Ով ճամպրուկը իր կես ճամփի վրա
Շպրտեց, եկավ՝ կողքիդ կռվելու։

V.

A


